
Хурметлеу

Ахыры 2-чи бетдеди.

ЮбилейЮбилей

Беппайланы Азнорну жашы Муталип 
1949 жылда Къазахстанда туугъанды. 
Ата журтуна къайтхандан сора Яникойну 
орта школун, ызы бла уа Москвада М. 
Горький атлы Литература институтну бо-
шагъанды. Бийик билим алып келгенлей, 
Малкъар театрны литература бёлюмюне 
жууаплы болгъанды, ВЛКСМ-ни чыгъ-
армачылыкъ бла кюрешген жаш тёлю-
сюне башчылыкъ этгенди, сабий «Нюр» 
журналны редакторуну орунбасары, 
«Минги-Тау» журналны баш редакторуну 
экинчиси, телевиденияда художестволу 
бериулени хазырлагъан бёлюмню тама-
тасы болуп да тургъанды. Бюгюнлюкде 
«Заман» газетни баш редакторуну орун-
басарыды. 

Аны биринчи чыгъармалары «Эжиу»,  
«Тагы суула» атлы жыйымдыкълада бас-
маланнгандыла. Энчи «Уяннган къаяла» 
деген китабы уа 1978 жылда чыкъгъанды. 
Ол назму жыйымдыкъ бла Муталип СССР-
ни Жазыучуларыны союзуна киреди. 

Поэтни тау, орус тилде да басма-
ланнган  китапларын эсигизге салыргъа 
сюебиз: «Толкъунлу долай», «Элбруслу 

Законла чыгъарыучу органны 

президиумуну кезиулю жыйы-

лыуу болгъанды. Ол КъМР-ни 

Парламентини Председатели 

Чеченланы Ануарны башчылыгъ-

ында баргъанды.

Депутатла Къабарты-Малкъар 

Республиканы жер-жерли само-

управлениясыны эм террито-

рияланы социально-экономика 

айнытыу жаны бла комитетини 

председатели Хазратали Бердов-

ну «Нальчик шахар округда къу-

рулушну эм социальный жашау  

журт бериуню юсюнден» инфор-

мациясына тынгылагъандыла. 

Былтыр бу магъаналы теманы 

юсюнден сёз  баргъанда, бир-бир 

республикалы министерствола-

да, аны бла бирге уа Нальчик 

шахар округну жер-жерли адми-

нистрациясында билдириу бла 

сёлеширге окъуна эркинлик бе-

рилмегенин айтыргъа  керекди. 

-Быйыл социальный жашау 

журтла ишлеуге ахча бёлюуню 

вопросуна алыкъа къаралмагъ-

анды. Ол алай бола тургъан-

лай да, бир-бир гражданланы 

жашау журтла бла жалчытыуну 

къырал политикасын жашауда  

бардырыр муратда КъМР-ни 

Правительствосуну энчи Бегими 

къабыл этилгенди,-дегенди Хаз-

ратали Бердов.

Информациядан белгили бол-

гъанына кёре, бюгюнлюкде 

жашау журтланы къурулушлары 

алгъын жер-жерли администра-

ция берген жер участкалада бар-

дырыладыла. Ол санда  Шогенов 

орамда 160-фатарлы жашау 

юйню къурулушу да. Кадыров 

ПАРЛАМЕНТ

Адамланы жашау журтла бла жалчытыу - 
бек жууаплы борчладан бириди

В.А.Накацевни Къабарты-Малкъар Республиканы Сыйлы грамотасы бла 
саугъалауну юсюнден

  Къабарты-Малкъар Республиканы Башчысыны

У К А З Ы

 «Ата журтну аллында къый-

ыны ючюн» тёртюнчю даража-

лы майдал бла  олимпиадалы 

чемпионла Виктор Ан (шорт-

трек). Виктор Уайлд (сноуборд), 

Алексей Воевода бла Александр 

Зубков (бобслей), Татьяна Во-

лосожар бла Максим Траньков 

(бузда сымарлап учуу) саугъа-

ланнгандыла.

Сыйлылыкъны орденине олим-

пиадалы чемпионла Евгений 

Плющенко (бузда сымарлап 

учуу) бла Евгений Устюгов  (би-

атлон),  «кюмюш» алгъанла  

Максим Вылегжанин  (лыжалада 

чабышыу), Альберт Демченко 

(чаналада учхан спорт) тийишли 

болгъандыла.

Спортчуланы иги кесек къа-

уумуна Шуёхлукъну ордени 

берилгенди. Аланы санында 

олимпиадалы чемпионла Ека-

терина Боброва, Елена Ильиных, 

Никита Кацалапов, Фёдор Кли-

мов, Юлия Липницкая, Аделина 

Сотникова, Дмитрий Соловьев, 

Ксения Столбова (бузда сы-

марлап учуу), Алексей Вол-

ков, Дмитрий Малышко, Антон 

Шипулин (биатлон), Владимир 

Григорьев, Семен Елистратов 

эм Руслан Захаров (шорт-трек), 

Александр Легков (лыжалада 

чабышыу), Алексей Негодайло, 

Дмитрий Труненков (бобслей) эм 

Александр Третьяков (скелетон) 

бардыла. 

Андан сора  В. Путин ол май-

далны Олимпидада биатлонда  

эки кере «кюмюш» алгъан Ольга 

Велухинагъа да бергенди.  

Оюнлада «кюмюшню» ал-

гъанлагъа    Владислав Антонов, 

Александр Денисьев, Татьяна 

Иванова (чаналада учхан спорт), 

Александр Бессмертных, Никита 

Саулукъ сакълауну айнытыугъа уллу къыйын 
салгъаны, бийик профессионал усталыгъы эмда 
кёп жылланы ахшы ишлегени ючюн Саид Галеб 
ИБРАГИМГЕ - Къабарты-Малкъар Республиканы 
Саулукъ сакълау министерствосуну «Республика-

Беппайланы Муталипге аталгъан материалланы газетни 3-чю бетинде окъугъуз.

В.Путин биатлончу Е.Устюговну саугъалагъан кезиу.

Уллу жетишимле болдургъаны эмда кёп жылланы 
ахшы ишлегени ючюн НАКАЦЕВ Владимир Ана-
тольевични - Къабарты-Малкъар Республиканы 
Экономиканы айнытыу министерствосуну  тыш 

байламлыкъланы департаментини тыш къырал-
лада ата журтлуларыбыз бла байламлыкъла жаны 
бла бёлюмюню таматасын - Къабарты-Малкъар 
Республиканы Сыйлы грамотасы бла саугъаларгъа.

Къабарты-Малкъар Республиканы
Башчысыны къуллугъун болжаллы халда толтургъан                                                              Ю.КОКОВ

Нальчик шахар, 2014 жылда 19-чу февральда, №55-УГ

С.Г.Ибрагимге «Къабарты-Малкъар Республиканы сыйлы врачы» деген ат 
атауну юсюнден

  Къабарты-Малкъар Республиканы Башчысыны
У К А З Ы

лы клиника больница» къырал бюджет саулукъ 
сакълау учрежденияны нейрохирургия бёлюмюню 
таматасына - «Къабарты-Малкъар Республиканы 
сыйлы врачы» деген ат атаргъа.

Къабарты-Малкъар Республиканы
Башчысыны къуллугъун болжаллы халда толтургъан                                                                   Ю.КОКОВ

Нальчик шахар, 2014 жылда 19-чу февральда, №56-УГ

Чемпионлагъа бла призёрлагъа - Чемпионлагъа бла призёрлагъа - 
КЪЫРАЛ САУГЪАЛА

Къыш Олимпиада оюнла бар-
гъан кюнледе терс къолчула 
телевизорланы алларындан 
кетмегендиле десем, ётюрюк 
болмаз. Энчи да ала кеслеринде 
кенг жайылгъан сноуборддан, 
тау лыжаладан эришиулени эм 
хоккейни сакълай эдиле.

Сёз ючюн, Аналаны Фазика 
айтханнга кёре, бу Оюнла кес-
лерине сейирни  сакъланмагъан 
майдалла бла къозгъагъандыла.

- Энчи уа Альберт Демченко 
ючюн жарсый эдим да, кюмюш 
майдал къытханында, болмагъ-

Жангычылыкъ - аны поэзиясыны ёзегидиЖангычылыкъ - аны поэзиясыны ёзегиди

орамда общежитде жашагъан 

гражданланы кёчюрюрге деп 

ишленирик юйге жер участка 

берилгенди. Шортанов орамда 

20-фатарлы юйню къурулушу бол-

лукъ жер да белгили  этилгенди.

Андан сора да, Нальчик ша-

харны администрациясыны Шо-

генов орамда ишленирик кёп 

къатлы жашау юйлени къуру-

лушларын башларча алты жер 

участкасы барды. Аны бла бирге 

келир заманда жашау юйлени 

«Восточный» микрорайонуну 

жери да ачыкъланнганды. Анда 

уа 1 миллион квадрат  метр жа-

шау журтла ишленирикдиле.

Хазратали Бердов коллегала-

рыны  эслерин республиканы ара 

шахарында кёбюсюнде коммер-

циялы жашау журтла ишленн-

генлерине бургъанды. Алай бла 

алты жылны ичинде социальный 

жашау журтла аллыкъланы кези-

улери (очередьлери) жеринден 

тепмейди.

-Шахарда очередьде тургъан 

гражданланы асламысы ахчала-

ры эм жер участкалары болмагъ-

аны себепли кеслерини жашау 

журт болумларын игилендирал-

майдыла. 2008 жылдан бери 

республикалы бюджетден алагъа 

кредитле бёлюнмейдиле,-деп, 

чертгенди Хазратали Бердов.

Жыйылыуда белгиленнгенине 

кёре, жаш юйюрлеге социальный 

ахча 2011-2015 жыллада «Жашау 

журт» федеральный целевой 

программаны «Жаш юйюрлени  

жашау юйле бла жалчытыргъа» 

деген подпрограмманы чекле-

ринде бериледи. Муниципаль-

ный бюджетден 35,72 миллион 

сом бёлюннгенди. 2012 жылда 

сентябрьде жер-жерли админи-

страция  81 юйюрге жашау журт 

алыргъа (ишлерге) сертфикатла 

бергенди.

Къыралны Башчысы Владимир Путин Сочиде бардырылгъан 

Олимпиада оюнланы чемпионлары эм призёрлары бла тюбешгенди.

Жашчыкъла жыйымдыкъ 
командагъа тюшер муратлыдыла

анча къууаннганма, - дейди ол.
Къабарты-Малкъарда хок-

кейден сабий команда да Терс-
Къолдады. Ол къуралгъанлы 
эки жыл болады. Алагъа спорт 
форманы саугъагъа Владис-
лав Третьяк берген эди. Жарау 
этген каток 2,2 минг метр бий-
икликде орналады эм бюгюн-
люкде дунияда бек бийикге 
саналады. 

Шёндю жашчыкъла битеу за-
манларын жарау этиуге береди-
ле. Ахшы кёрюмдюле болдуруп, 
ала къыралны жыйымдыкъ 

командасыны санына тю-
шер муратлыдыла. Бу жолгъу 
Олимпиада оюнлада болгъан 
аламат саугъаладан сора, ала 
къадаргъа бютюнда бек ий-
нанадыла. Ол себепден а хар 
ингирден катокну терс къолчу 
тиширыула, кеси ыразылыкъ-
лары бла ариу тазалап, тийиш-
ли халгъа келтиредиле.

Алиса ТАРИМ,
Элбрус районну адми-
нистрациясыны пресс-

секретары.

СЕЙИРНИ КЪОЗГЪАУ

- Владислав Хасанович, гене-
ральный план неге керекди, аны 
болмагъаны Нальчикге  уллу за-
ран салгъанмыды?

- Нальчикге генеральный план   
керекди дегенли 20 жыл озгъанды, 
алай власть органла бизни эшитме-
гендиле. Шахарда, элде да жашау 
журтла, социальный объектле, 
инженер инфраструктура, ол угъай 
,транспорт система да анга кёре 
жарашдырылады. Бир къарагъыз, 
Нальчикни жолларында шёндюгю 
болумгъа:  ала асыры  тардан ма-
шинала сыйынмайдыла. Плансыз 
болум  андан да осалгъа кетерикди.  

Ахчалы адам, шахарда эркин 
жер кёрсе, былайда бир жукъ 
ишлетейим деп тохтайды. Адми-
нистрацияны къуллукъчулары уа 
алайда къаллай объектле болгъан-
ларына, алгъыннгы генеральный 
планда не зат ишлетирге  белги-
леннгенине къарап кюрешмейди-
ле, жер юлюшню берип къойгъан 
тёре болуп къалгъанды. 

Сёз ючюн,  Шогенцуков атлы 
орамда межгитни тийресинде 

Жазылыу - 2014Жазылыу - 2014

Бизни индексибиз Бизни индексибиз - - 5153251532

Тап амалны ычхындырмагъыз!
Почта  связьны бёлюмлеринде 2014 жылны экинчи жарымында бир къауум изданиялагъа 

болжалдан алгъа жазылыу бардырылады. Сиз сюйген газетлеригизге эмда журналларыгъ-
ызгъа энчи багъалары бла  жазылыргъа  бу бек  иги  амалды. Аны  ычхындырмагъыз!

КъМР-ни федеральный  почта  связьны  управлениясы.

«План жарашдырылгъынчы, Нальчикде къурулуш 
бардырыргъа ахырда къоярыкъ тюйюл эдим» 

Крюков, Дмитрий Япаров (лыжа-

лада чабышыу), Ольга Зайцева, 

Яна Романова эм Екатерина 

Шумилова (биатлон), Николай 

Олюнин (сноуборд) эм Ольга 

Фаткулина (конькиледе учуу)  

«Ата журтну аллында къыйыны 

ючюн»  орденни майдалыны 

биринчи даражалысы бла са-

угъаланнгандыла. Дагъыда ол 

майдал конькиледе эришип, 

«доммакъла» алгъан Ольга 

Графха бла  Екатерина Лобыше-

вагъа берилгенди.

Дагъыда «Ата  журтну аллында 

къыйыны ючюн» деген орденни 

майдалын Олимпиадада «дом-

макъгъа» тийишли болгъанла   

Евгений Гараничев (биатлон), 

Алена Заварзина (сноуборд), 

Елена Никитина (скелетон), 

Юлия Скокова (конькиледе 

учуу), Александр Смышляев 

(фристайл), Илья Черноусов 

(лыжалада чабышыу) эм Екате-

рина Шихова (конькиледе учуу) 

алгъандыла. 

Сурат kremlin.ru сайтдан 

алыннганды.

Малкъарым»,  «Силуэты чувств», «Повели-
тели гор», «Эльбрус - белокрылая птица». 
Арт жыллада чыкъгъанларында, автор 
окъуучугъа философча ачыкъланнганды. 
Быйыл «Ёчюлмез, жанар отубуз» деген 
ана тилибизде жазылгъан жангы китабы 

да къолубузгъа тюшерикди.
Беппай улу, россейлиледен биринчи 

болуп,  «Къачхынчы» деген хапары ючюн 
Тюркде Махмуд Кашгарлы атлы Халкъла 
аралы саугъагъа тийишли да  болгъанды. 

МАГЪАНАЛЫ ТЕМА

Февраль айны аллында КъМР-ни Башчысыны къуллугъ-
ун болжаллы халда толтургъан Юрий Коков Правитель-
ствону келечилери, надзор органланы къуллукъчулары 
бла бардыргъан кенгешде  Нальчик шахарда къурулуш- 
ланы юслеринден баргъанды сёз. Анда республиканы 
ара шахарыны генеральный планы озгъан ёмюрню 60-чы 
жылларында жарашдырылгъаныны, документге тюзети-
уле юч кере, ахыр кере  1995 жылда этилгенлерини, алай 
этилген ишле бир тюрлю низамгъа сыйынмагъанларыны 
юсюнден айтылгъанды.  

Нальчикни генеральный планы къабыл кёрюлмегени 
шахаргъа къаллай хата салгъаныны эмда халны тюзетир 
ючюн, не зат керек болгъаныны юсюнден биз белгили ар-
хитектор Асанланы Хасанны жашы Владислав бла ушакъ 
бардыргъанбыз.

15-къатлы жашау журт барды, аны 
артында уа тогъуз къатлы мекямла. 
Аланы ортасында эркин жерде энт-
та бир онбеш къатлы юй, Пятигорск 
орамда да ючюнчюсюн  ишлетирге 
белгилене эди. Алай ала сюелме-
диле, жерлени уа юлешдиле. Бю-
гюнлюкде алайда жашау журтланы 
орунларына кафе, нотариальная 
контора салыннгандыла.

Нальчикде энтта уллу проблема-
ладан бири - сатыу-алыу араланы 
кёплюгю. Ма бир къарагъыз: Ки-
ров орам, Къулийланы Къайсын 
атлы эмда Тарчоков орамла бирге 
къошулгъан жерледе къаллай бир 
тюкен барды:  «Орбита», ызы бла 
тогъуз къатлы жашау журт, 12-къат-
лы юй... Алайда алгъын сквер 
болгъанды, энди уа аны орунуна 

«Горный» ара сюеледи (сатыу-алыу 
жерлери алты минг квадрат метрге 
жетедиле). 

 Андан жюз метр арлакъла  
андан да уллу тюкен барды: «Га-
лерея» - 30 минг квадрат метр, 
ызы бла уа «Юго-Западный» ком-
плекс.  Бусагъатда уа «Горныйни» 
тийресинде тёрт къатлы комплекс 
ишлетедиле – 20 минг квадрат 
метр. Алай аны стоянкасы жокъду. 
Жорукълагъа кёре уа машинала-
ны салырча жер тюкенден  бир 
бла жарым кереге уллу болургъа 
тийишлиди.

Кимге керекди быллай бир тю-
кен? Алгъын бир универмаг жете 
эди барыбызгъа да. 

Шахарны арасында уллу темир 
хуна салып, аны артында уа жерни 
къазып, юй къалап башлайдыла. 
Ма энтта бир юлгю: Шогенцуков 
орамда Къырал концерт залны 
тийресинде аллай хуна салынн-
ганды. Алайда уа тогъуз къатлы юй 
ишлетирге белгилене эди. 

Анкарада Кашгарлы Махмуд атлы Халкъла аралы саугъаны алгъан заман. 2012 жыл.

Ахыры 2-чи бетдеди.

Ахыры. Аллы 1-чи бетдеди.
Ставропольеде гитче шахаргъа  жетер  чакълы 

бир электрокюч аялгъанды
Ставропольчу энергетикле  сетьледе кючню тас болууун  азайтханды-

ла.  Аялгъан электрокюч орталыкъ шахарны жарытыргъа жетерик эди.  
«МРСК  Северного Кавказа» деген компанияны пресс-службасында 
билдиргенлерине кёре, «Ставропольэнерго» деген филиалны электро-
сетьлеринде  электрокючню тас болуу  13,75 процентге азайгъанды.

Специалистлени айтханларына кёре,  аялгъан электрокюч  кёп иш 
бардырыргъа жетгенди.  Сёз ючюн, ол  ремонт программаланы  100 
процентге толтуртханды.  Предприятияны ишчилерини билимли  ишле-
генлерини  хайырындан  ахшы жетишимле болдурулгъандыла.

Ташкёмюр къазыуну 
миллион тоннагъа кёбейтирикдиле

 Ростов областьда  быйыл  ташкёмюр къазыуну  5,5 миллион тоннагъа  
жетдирирге  айтадыла, ол а озгъан  жыл чыгъарылгъан  бла тенглеш-
диргенде, бир миллион тоннагъа кёпдю,  деп билдиргенди пресс-
конференцияда  губернаторну орунбасары - промышленностьну эм 
энергетиканы министри Александр Гребенщиков.

Министрни айтханына кёре,  озгъан жыл инвесторну  ырысхысы 
оборудованияны модернизациялаугъа,  кючлени  жангыдан тап къура-
угъа жетгенди, быйыл жангы  забойлада  кёмюр къазыуну башларгъа 
айтадыла.  Областьда  сегиз шахта ишлейди. Аладан бек уллулары  
«Дальняя»,  «Шерловская - наклонная»  деген шахталадыла.   

Элистаны жолларын 
тапландырыргъа  умутлудула

 Къалмукъну ара шахарыны  орамларына эм тыгъырыкъларына  
уллу ремонт  этерикдиле.  Мында  март айда  жолланы  тапландырып 
башларыкъдыла, анга  шахарны бюджетинден  6 миллион сом  берлик-
диле, дегендиле ИТАР-ТАСС-ны корреспондентине шахарны админи-
страциясында. Бек алгъа жоллада къулделени  ара орамладагъыларын  
кетерликдиле,  андан сора  шахарны ичинде  транспорт маршруткала  
жюрюген  участкалада  жоллагъа къарарыкъдыла. 

Асфальт тозурагъанды,  кёп жерледе  къулделе эм батыула бардыла.  
Февральда  Элистада отузградуслукъ сууукъ болгъан эди. Аны ызындан  
келген жылыу  жолланы бютюнда осалландыргъанды. 

Шахарны администрациясында айтханларына кёре,  жоллагъа тын-
гылы ремонт этерге 6 миллион сом жетишмесе,  администрация дагъыда 
ахча берликди.  Боллукъ ишлени ёлчемин оноучула  къургъакъ кезиу 
келсе тохташдырыргъа айтадыла.

Дагъыстанда жаш тёлюге  
урунуу биржа къуралады

Дагъыстанны  урунууну  эм  социальный айнытыуну  министерство-
су  быйыл  республикалы жаш тёлю биржаны  къураргъа айтады. Аны  
юсюнден ИТАР-ТАСС-ны корреспондентине  ведомствону оноучусу  
Малик Баглиев билдиргенди.  «Бек уллу социальный проблемаладан 
бири - республикада  халкъны  иш бла жалчытыуду. Бир ишчи жерге 
регионда  50-ден аслам ишсиз адам  къарап турады»,-дегенди ол. 

Министрни айтханына кёре,  биржа кесини ишин жаш тёлюню  ишге  
орнашдырыугъа,  ол санда  болжаллы халда иш бла жалчытыугъа 
жораланырыкъды.  Андан сора да,  биржа  школлада  окъутууну,  иш 
усталыкълагъа  юйретиуню  да бардырлыкъды.  Школну бошай тургъан-
ла   организациялада стажировкаланы ётдюрлюкдюле.

Адыгеяда аскер вузлагъа 
жашланы алыу юч кереге ёсгенди

Къорууланыуну министерствосуну  аскер вузларына  эм  толтуруучу 
властьны федеральный органларына быйыл Адыгеядан 138 жаш алыр 
план барды. Муну аллында  жылда уа аллай вузлагъа 52  жаш алынн-
ган эди, деп билдиргенди ИТАР-ТАСС-ны корреспондентине регионну 
аскер комиссары Александр Аверин.

 - Шёндюге дери  бизни алыгъыз деп  53 жаш заявление бергенди, - 
дегенди ол.

Аны айтханына кёре, республиканы ара шахарында  орнашхандыла 
Майкоп территориялы гарнизонну аскер бёлюмлери.  Мында аскерчи-
лени династиялары жашайдыла эм  офицер деген   профессия  намыслы  
ишге саналады. Жашланы кёбюсю  профессионал аскерчи  болургъа 
сюеди. Россейли  аскерледе къуллукъ этерге  чакъырыуну  регион 
военкоматы планны 100 процентге толтургъанды. Чакъырылгъан 480  
жашдан жаяу аскерледе 270  адам къуллукъ этерикди.  

Танкчыланы бусагъатдагъы 
амаллагъа кёре хазырлайдыла

  Юг аскер округда  юйрениуле башланнгандыла. Аланы кезиуюнде  
танкчыланы  хазырлауда  жангы   амалла хайырланыллыкъдыла.  ИТАР-
ТАСС-ны корреспондентине  биригиуню  пресс-службасыны начальниги  
полковник Игорь Горбуль айтханына кёре,  юйрениуле  Краснодар, 
Ставрополь крайланы,  Чеченни, Дагъыстанны эм Волгоград областьны  
полигонларында бардырыллыкъдыла.

-Полевой дерслеге 800 адам къатышырыкъды эм 50 чакълы бир гусе-
ницалы техника,-деп айтханды ол.

 Аскерде къуллукъ эте тургъанла   бара тургъан Т-90 А, Т-726М  тан-
кладан  атыугъа юйренирикдиле. 

Горбульну айтханына кёре, экипажны  тирилигин эм аскер борчну  
тамамлауда   терк  къармашыргъа юйретиу  бардырылады, аны кезиу-
юнде  илишанны табаргъа,  аны жокъ этерге заман бек аз берилликди. 
Андан сора да,  атыуну узакълыгъы  125- миллиметрлик топдан атып,  
танкны  2200 метр узакълыкъда  урургъа керекди.

Социальный АЗС-леде  
бензинни литри 1 сомгъа учузду

«Социальная АЗС, Газпром» деген проектни  Ростов областьда 
жашауда бардырадыла.  Областьны арасында - Таганрогда, Новочер-
касскеде эм Акъсайда -  30  модульлу  автозаправка станцияла ишлер 
мурат  барды.  Алада  литр бензинни багъасы  башха жерледен  эсе 
бир сомгъа учуз боллукъду. Аны юсюнден   губернаторда инвестици-
яла жаны  бла советни жыйылыуунда  министрни  промышленность эм 
энергетика жаны бла орунбасары  Евгений Русов билдиргенди. Аны 
айтханына кёре,  самообслуживание деген система бла   Ростовда 
эм Новочеркасскеде  толу  автоматизацияланнган аллай 4 заправка 
станцияла  ишлейдиле, алада  ишни  бардырыучу адамла жокъдула. 
Отлукъну эм  жагъыучу материалланы багъаларын учузланнганлары да  
аны бла  байламлыды,  деп чертгенди министрни орунбасары.

Инспекторла 10 чабакъчыны къутхаргъандыла
Ставрополь крайны  гитче кемелери жаны бла къырал инспекция-

ны инспекторлары  Чограйск   кёлде  10 адамны къутхаргъандыла.  
Россейни МЧС-ни  Шимал-Кавказ  регион арасында  пресс-службада 
билдиргенлерине кёре,  къыйынлыкъгъа тюшгенлени юслеринден  
хапар  учрежденияны  ишчилерине билдирилген эди. Ала бардыр-
гъандыла къутхарыу операцияны да Къалмукъ Республиканы  чегини 
тийресинде. 

-Эки кюнню ичинде инспекцияны къуллукъчулары  25 жылдан  баш-
лап 58 жыллары болгъан 10 адамны къутхаргъандыла. Къыйынлыкъгъа 
тюшгенле барысы да  жагъагъа тапдырылгъандыла,  госпитальлагъа 
жатдырыр кереклиси болмагъанды,-дегендиле регион арада.

Къарыусузлагъа болушханлагъа - 
1 сагъатха  19 сом

Астрахань областьда халкъны  социальный жаны бла  жумушларын 
этиуню жангы формасы къуралгъанды - ол  социальный ынналаны 
службасыды.  «Ол кёп болмай къуралгъанды, алай эсе да, керекди 
-  уллу болмагъан очередь окъуна барды»,- дегенди ИТАР-ТАСС-ны 
корреспондентине  социальный жаны бла айныуну эм урунууну ол 
жерни министерствосуну пресс-секретары Ольга Чапурина.  Ынна-
ланы  къайгъыларын  боюнларына  социальный  ишчиле алгъандыла. 
Аланы баш ишлери -  юйню жыйышдырыуду,  дарманла эм ашарыкъла 
сатып алыуду, аш-азыкъ хазырлауду.

    Хакълары  сагъат сайын  тергеледи,  орта эсеп бла алгъанда, хар 
сагъатха 19 сом чакълы бир  тёленирге керекди.  Къошакъ жумушла 
да бардыла, сёз ючюн,  быстыр жуууу да аллай бир турады.  Орта 
эсеп бла алгъанда, аллай жумушланы тамамлау айны ичинде  3-4 
минг сом чакълы боллукъду.  Ол а   энчи адамла аллай жумушла ючюн 
алгъан ахчадан эсе иги да учузду. Ма  аны ючюн  керекди жангы 
служба. Алыкъа областьда  социальный ыннала  100 чакълы бардыла.  
Бу  тюрлю службаны  мындан ары айнытыр план барды. 

Докладчы ёксюз сабийлеге  
жашау юйле бёлюуню юсюнден 
да айтханды. Ала федеральный 
эм республикалы законодатель-
ствону излемлерине тийишли-
ликде, найм келишимге кёре хар 
неси да тап болгъан жашау журт 
бла жалчытылыныргъа  керекди-
ле.  Хазратали Бердов айтханнга 
кёре, 2013 жылда 1-чи январьда 
КъМР-ни муниципальный район-
ларында бла шахар округларын-
да  осуйлукъ этген бёлюмлени 
тизмелеринде эсепде 854 адам 

Адамланы жашау журтла бла жалчытыу - 
бек жууаплы борчладан бириди

барды. Аладан сюдню оноуу бла 
428-не очередьсиз жашау  журтла 
берирге деп оноу этилгенди.

Былтыр КъМР-де ёксюзлеге 
эм аталары, аналары къарамай 
къойгъан сабийлеге 80 фатар 
алыннганды. Аладан 11 Наль-
чикдедиле. Бу иш бюгюнлюк-
де  жууаплы ишледен бирлери 
болгъанын эсге  алып, ол къы-
рал властьны органларыны эм 
жер-жерли самоуправленияны  
контрольларындады.

Депутатла аны юсюнден ин-
формациягъа тынгылап  эм 
аны  сюзюп, «2011-2015 жыллада  

Къабарты-Малкъар Республика-
да жашау журтланы къурулуш-
ларын терк атламла бла барды-
рыуну» целевой программасын 
толусунлай тамамларча шарт 
мадарла этерге керекди деген 
оюмгъа бирден келгендиле. 
Артыкъда бек  социальный жа-
шау журтланы къурулушларын 
бардырыуну, бир-бир граж-
данланы (льгота бла) фатарла 
бла жалчытыуну къолгъа  терк 
алыргъа  кереклисине айырып 
эс бурулгъанды.

Депутатла жыйылыуда РФ-ни 
башха  субъектлерини законо-

датель башламчылыкъларына 
да къарагъандыла. Андан сора 
да, «Къабмалкъводресурсы» 
федеральный къырал учреж-
денияны  директору Шекихачев 
Хасанби Хамацевични  КъМР-ни 
Парламентини Сыйлы  грамота-
сы бла саугъаларгъа деген оноу  
къабыл этилгенди.

Чеченланы Ануар жыйылы-
уну ахырында 28-чи февраль-
да  Ингушетияда  Север-Кав-
каз Парламент Ассоциацияны 
VI конференциясы боллугъун 
билдиргенди. Форумну ишине 
Къабарты-Малкъар Республика-

ны, Дагъыстан Республиканы, 
Север Осетия-Алания Респу-
бликаны, Къарачай-Черкес 
Республиканы, Чечен Респу-
бликаны, Ставрополь крайны 
парламентарийлери къатышы-
рыкъдыла. Ала регионла аралы 
законодательствону андан ары 
игилендириуню,  властьны 
федеральный органлары бла  
биригип ишлеуню вопросларын 
сюзерикдиле.

Люба БАТЫРОВА.
КъМР-ни Парламентини 

пресс-службасы. 

Къырал Думаны депутатлары ол бушу-
улу ишден сора законодательствону 

къатыландырыргъа, ол санда информа-
ция-телекоммуникация сетьледе зорлукъ, 
огъурсузлукъ ниетлени жайгъан фильмле-
ни, материалланы, шартланы кёргюзтюрге 
эркин этмезге керекди деп,сёзню алай сал-
гъандыла. Акъылбалыкъ болмагъанла этген 
аманлыкъланы телевиденияда кёргюзтюп 
туруу жаш адамланы бла сабийлени жан 
аурутуу дегенча сезимлерин жокъ  этедиле 
эмда аланы аман ишлеге кёллендиредиле 
деп, ала алай оюмлайдыла.

Асламлы информация органлада сабий-
лени бла акъылбалыкъ болмагъанланы ара-
ларында кюйсюзлюк этгенлени кюн сайын 
да къайтарып кёргюзтюп туруу бир бирни 
кёрюп болмаулукъгъа элтгени, кесингден 
къарыусузгъа артыкълыкъ этиуге тюртгени 
баямды. Аны себепли Россей Федерацияны 
«Асламлы информация органланы юсле-
ринден» Законуну 4-чю статьясына теле-
виденияда 7 сагъатдан башлап 24 сагъатха 
дери 18 жыл толмагъанла этген аманлыкъ 
ишлени,зорлукъну, кюйсюзлюкню ниет-
лерин жайгъан материалла арталлыда 
кёргюзтмезге, деген статья къошаргъа деп, 
аллай предложение берилгенди.

Андан сора да, Къырал думаны Инфор-
мация политика, информация техно-

логияла эм связь жаны бла комитетинде 
«Сабийлени саулукъларына бла айныула-
рына заран салгъан информациядан аланы 
къоруулауну юсюнден» законнга тюзетиуле 
хазырлап башлагъандыла.  Алагъа кёре  
акъылбалыкъ болмагъанла жыйылгъан 
жерледе  «огъурсуз» компьютер оюнланы 
сатаргъа эркин этмезге, сюйген оюнланы 

ОЮМ

Сабийлени къылыкъсыз, огъурсуз, 
кюйсюз ким этеди?

къылыкъларында агрессия кёбюрек бол-
гъанын эслегендиле. Психолог Сет Гиттер 
да кесини алим нёгерлери бла аллай тинти-
уле бардыргъандыла эм ала ачыкълагъан 
шартланы америкалы журналладан биринде 
басмалагъандыла. Аланы оюмларына кёре, 
иш оюнну кесинде тюйюлдю, сабий не ниет 
бла ойнагъанындады. Тинтиулени кезиуюн-
де  бир-бирле «атышыуну» огъурлу ниет бла 
бардыргъандыла - шуёхларын  зомбиледен 
къорууларгъа кюрешгендиле. Ма аланы 
агрессиялары  зомбиледен не къадар кёбюн 
къырыр муратлы болгъанладан эсе азыракъ 
эди.

Кёп специалистлени оюмларына кёре, 
боевикле, компьютер оюнла эмда не 

тюрлю телевизор бериулеге да 5 сагъатдан 
аслам заманны къарау да  акъылбалыкъ 
болмагъанны къылыгъын тюрлендирген туу-
ра сылтауладыла. Кёбюсюнде огъурсузлукъ, 
кюйсюзлюк сабийледе юйюрде жаратылады, 
ата-анала кеслерини балаларына, башха-
лагъа да зорлукъ эте эселе, къол жетдире 
эселе-аллайланы сабийлери халал жюрекли 
болур амалы жокъду. Кишиге керек бол-
магъанларын, тёгерегинде сансызлыкъны 
кёрюп ёсгенле  жюрек хошлукъну компьютер 
оюнлада табадыла. Анда алагъа бек тынчды: 
киши сени сындырмайды, тюймейди, хор бла 
айтханын этдирмейди, жаланда атдырыргъа, 
душманны къырыргъа керекди.

Алай аталары,аналары окъуулу, адежли 
юйюрледе да бардыла компьютерге асыры 
бек берилгенле. Абаданла бирде кеслери 
да тюртедиле балаларын анга, компьютер 
оюнла сатып алып, ол мониторну аллында 
ненча сагъат олтургъанына къарамай… Ол  
да сабийни огъурсуз этмей эсе да, саулугъуна 
заран салады: аны акъылы керек болгъан 
затдан башхагъа кетип къалады, кёзлери 
осал кёрюп башлайды, ол аберини эсде 
туталмайды.

Алайды да, огъурсузлукъ къылыкъны тох-
ташыууну сылтаулары кёпдюле. Аланы 

бирлери баямдыла, башхалары даулашла 
туудурадыла, ол санда асламлы информация 
органла да. Кёп жылланы бардырылгъан 
тинтиуледен сора да, алимле СМИ сабий-
лени бла акъылбалыкъ болмагъанланы 
акъылларын тюрлендириуге къалай бла 
себеплик этгенин алыкъа шарт тохташды-
ралмагъандыла.Болсада балтада, сапда да 
барды,дегенлей, биз барыбыз да ол пробле-
магъа эс бурургъа, андан къутулууну къолдан 
келген амалларын этерге борчлубуз.

Кюнледен биринде алайтын 
барсам, бурууну артында экскава-
тор ишлей. Къарасам, теренлиги 
тёрт метр болгъан котлован къа-
зылып турады, алай  жашау журт 
ишленирик жерде угъай, андан 
арлакъда. Терк окъуна шахарны 
администрациясына сёлешеме, 
жер къазгъанланы тохтатадыла. 
Артда ачыкъланнганыча,  къурулуш-
ну башлагъан адамны бир тюрлю 
документи, ишлени бардырыргъа 
эркинлиги жокъду.  Битдирейим да, 
артда уа  къыстап бир  кёрсюнле, 
деген акъыл этген болур  ол.

Власть органла Нальчикни гене-
ральный планын иш этип жараш-
дырыргъа къоймагъандыла деп, 
мени акъылым алайды. Ол алагъа 
бек тап келеди: къайда не зат сюй-
сем да, алайда салдырама.  

- Сиз айтхан  тапсыз ишлени тох-
татыргъа архитекторланы онглары 
бармыды?

- Жаланда тарыгъыула жазаргъа 
келеди къолубуздан.   Кёп болмай а 
мен бир ачыулу хапарны эшитгенме 
– Шогенцуков орамда Театрланы 
ишлене тургъан дворецин ким эсе 
да сатып алгъанды деп.   Алайда 
адамланы эрикгенлерин кетерген 
ара сюерге сюйген табылгъанды. 

Бу хапарны эшитгенимде, жукъ-
лагъан да эталмагъанма, жюрегим 
асыры къыйналгъандан. Алгъынн-
гы властьла ол оноуну къабыл 
кёрген кёре эдим. Республиканы 
шёндюгю таматасы аны къоймаз 
деп бек ышанама. Мен анга приём-
гъа барыргъа, дворецни битдирир-
ге керек болгъанын ангылатыргъа 
сюеме.

Жангы власть органлагъа ыша-
ныулугъум уллуду. Юрий Коков 
къырал оноучуду, предприниматель 
угъай. Нальчикни архитектура эм 
къурулуш жаны бла департаменти-
ни таматасы Ирина Кауфова архи-
текторланы атындан анга приёмгъа 
баргъан эди.   Нальчикде болумну 
юсюнден кенгешни да ол андан 
сора жыйгъанды.  

- Алгъын республикада проект 
институт ишлегенди. Архитектор-
ла  барысы да бирге болуп,   уллу 
кюч эдиле…

- Ол алайды, биз барыбыз да 
бирге  кюрешгенбиз. Бир тапсыз 
затны кёрсек, аны терк окъуна 
тохтатыргъа онгубуз да болгъанды. 
Институтда 300 адам ишлегенди. 

Ахыры. Аллы 1-чи бетдеди.

Нальчикни генеральный планын, 
промышленный зонаны, социаль-
ный объектлени къурауну, Элбрусну 
тийресин айнытыуну схемаларын 
биз жарашдыра эдик. Алгъын тех-
советле кенгешгендиле. Биз элде, 
шахарда да къаллай къурулуш бар-
дырылгъанын биле эдик. Шёндю 
уа архитекторла кеси аллыбызгъа 
къалгъанбыз, жаланда ахча ишлеу 

риди. Аны Петродворец, Цар-
ское село дегенча бир жерде да 
болмагъанча ариу жерле къур-
шалайдыла. Царское селода, 
бюгюнлюкде аны аты Пушкиноду, 
къурулуш бардырыргъа эркин этил-
генди. Жаланда жангы юйле 19-чу 
ёмюрде ишленнген мекямлагъа 
ушатылыргъа   керек эдиле. Анда, 
биздеча, ким къалайда сюйсе да, 

бла кюреширге тюшеди. 
Алай къоншу республикала  уа 

проект институтларын сакълагъ-
андыла: Чечен Республикада эм 
Север Осетия-Аланияда биришер, 
Пятигорскеде ючюсю, Ставрополь-
да да экиси ишлейдиле. Жаланда 
Къабарты-Малкъаргъа керекмейди 
аллай институт…

 - Сиз акъыл этгенден, архитек-
торла, жамауат  эркин этмесе,  бир 
къурулуш да бардырмазгъа  деген 
закон  керек болурму?

- Жангы низамла, жорукъла ке-
рекмейдиле. Жер-жерли самоуправ-
ленияны юсюнден 131-чи номерли 
федеральный закон шахарланы бла 
эллени таматаларына уллу онгла 
бергенди, анга власть да сугъанакъ-
лыкъ эталлыкъ тюйюлдю. Жаланда 
ишлерге керекди ансы.

Архитекторла бла къурулушчула 
социальный магъаналы иш бла 
кюрешедиле. Сен бир эриши сурат 
ишлесенг, аны музейде букъду-
рургъа онг барды. Алай архитектор  
эриши юй ишлетсе, аны къалай 
жашырлыкъса. Отуз жыл мындан 
алгъа уа Нальчик сейир шахарчыкъ 
болгъанды.

Мен Санкт-Петербургда 20 жыл-
дан артыкъ жашагъанма, ол мени 
бек сюйген шахарларымдан би-

алайда юй салып башламайды.
-  Бюгюнлюкде адамла фатарла-

рын кенгертир мурат бла балконла-
рын тышлайдыла, кенгертедиле. 
Аны ангыларгъа да боллукъду, 
алай кёп къатлы юйню тышына 
къарасанг, уяллыгъынг келеди…  

- Алгъын архитектура ишни 
юсюнден закон болгъанды. Анда  
мекямны тышы анда жашагъан 
адамланыкъы угъай, шахарны, 
саулай жамауатны да иелигинде 
болгъаны жазылып эди. Алай эсе 
уа, балконланы тышларгъа, аланы 
тюрлендирирге эркин этилмегенди.   

Мен кёп болмай билгенме  солуу 
кюнлени ичинде балконну тышлап, 
битдирип къойгъан бригадала 
болгъанларын. Ма алай бла, бир 
мекямда балконла барысы да баш-
ха-башха: бири таш бла, башхасы 
пластик бла, ючюнчюсю уа мермер 
бла тышланып.

-   Кеслерини тарых орамларын  
сакълагъан шахарла бек сейир-
диле. Сёз ючюн, Владикавказда 
Мамырлыкъны проспекти  аллай-
ладан бириди. Кёп болмай мен 
Къабарты орамда болгъанма, анда 
кёргеним мени бек жарсытханды: 
юйлени тышлары оюлуп, жол  
бузулуп.  

- Тарых хазнабыз алай уллу тюй-

юлдю, алай эсе, аны бютюнда бек 
сакъларгъа борчлубуз.  Нальчик 
19-чу ёмюрде салыннганды. Ол 
россейли шахарла ишлетиуню жан-
гы ёмюрюне саналады. Аны Пётр 
Первый жарашдыргъанды. Юч 
жюз жыл мындан алгъа окъуна ол 
шахарланы генеральный плансыз 
ишлетирге эркин этмегенди. 

Нальчик да ол ёмюрню схемасы-
на кёре ишленнгенди.   Къабарты 
орамны баш жанында бир сейирлик 
килиса болуучу эди. Аны проектин 
Николай патчах жарашдыргъанды. 
Алай совет жыллада килисаны 
ууатып, аны орунуна тепсеу зал 
ишлегендиле.

Неда медицина факультетни 
мекямы. Анда  алгъын дворянланы 
жыйылыулары бардырылгъанды. 
Ол Нальчикде бек сейирликледен 
бириди –   акъ жыйрыкъ кийген 
келиннге ушайды. Алай алгъаракъ-
лада уа аны тыш жанында бир 
тапсыз къошакъ этгендиле. Ол ариу 
мекямны алай къалай бузаргъа 
боллукъду…

Мен башында да айтханма, ар-
хитектура социальный магъаналы  
ишди. Санкт-Петербургча ариу ша-
харда жашагъан адамны жюреги  
ариулукъгъа ачыкъ болады, аны 
ич дуниясы да тазады. Нальчик 
адамны жюрегин тазалайды деп 
айталмайма. 

 - Кенгешде Нальчикни таплан-
дырыуну амалларын излерге 
буйрукъ берилгенди. Сиз власть 
органлагъа къаллай предложени-
яла берлик эдигиз?

- Жаланда экисин – генеральный 
планны жарашдырыргъа эмда 
131-чи законну толтурургъа. План 
жарашдырылгъынчы уа Нальчик-
де къурулуш бардырыргъа ахырда 
къоярыкъ тюйюл эдим. 

Кертисин айтханда, ара шахары-
быз отуз жыл мындан алгъа болгъа-
ныча сакъланса, бек сюерик эдим. 
Виктор Чурилов деп белгили архи-
тектор болгъанды. Ол «Восточный» 
микрорайонну проектин жараш-

дыргъан эди – 50 минг адамгъа 
жашау журтла  ишлетирге. Ма 
анда керекдиле  уллу тюкенле, 
башха инфраструктура да.

- Нальчикни  башхалагъа уша-
магъан айбат жерлери къайсы-
ладыла?

- Шахар  сейирлик болурун, 
башхалагъа ушамазлыгъын  сюе 
эсек, анда ансамбльле ишлетирге 
тийишлиди: Санкт-Петербургда 
Дворцовая, Сенная майданлача. 
Бизде да бардыла аллай юлгюле: 
400-жыллыкъны майданы. Му-
зыкалы театр ол тийрени айбат 
этгенди.

Ленин орам а кесилиги бла да 
сейирди. Ол майданланы анфи-
ладасыды: темир жол вокзалдан 
башлап 400-жыллыкъны майданы, 
андан ары «Восток» кинотеатрны 
аллы, сора «Келишиулюкню», бек 
ахырында уа «Абхазияны» май-
данлары.  Шимал Кавказда бир 
шахарда да жокъду быллай орам.  

Болгъан хазнабызны, архитек-
тура байлыгъыбызны сакъларгъа, 
амалыбыз болгъанына кёре уа, 
аны айнытыргъа борчлубуз.  Ма 
энтта бир юлгю: «Келишиулюкню» 
майданы. Былайда фонтан иш-
леннгенли   ол  адамла   бек сюйген 
жерледен бири болуп къалгъанды. 

Алайда энтта экспланада, жал-
гъан чучхурла, тау черек да бол-
лукъдула, Театрланы дворецини 
экинчи этажына ётерча платфор-
ма да ишленирикди. Дагъыда 
музей, Шемякинни музейи да 
къураллыкъды. Ма энтта жангы 
ансамбльле. 

Мен кесими оюмларымы адам-
лагъа айтсам, бек къаршы жуу-
укъларым окъуна къой, не этесе, 
Нальчик  Париж тюйюлдю, деп 
къоядыла. Хау, Парижде жаша-
майбыз, алай шахарыбызны ари-
улугъун, сейирлигин   сакъларгъа 
уа борчлубуз.  

Ушакъны ТИКАЛАНЫ Фатима 
бардыргъанды. 

3-чю февральда Москвада  263-чю номер-
ли школда болгъан бушуулу иш саулай жа-
мауатны къозгъагъанды. Ол кюн бир окъуучу 
географиядан устазны бла полициячыны 
ёлтюргенди, кесини тенглеринден а 20-сын 
сау сагъатны жесирге алып тургъанды. 

Быллай огъурсузлукъну сылтауун билир 
муратда къыралны хунерли экспертлери 
тинтиуле бардырадыла. Алай ол иш акъ-
ылбалыкъ болмагъанланы психический 
саулукълары, къылыкълары бла байламлы 
проблемаланы туура этгенди,  кёплени сагъ-
ышха къалдыргъанды. 

Бирле сабийлени компьютер оюнладан 
арталлыда кери этерге керекди,дейдиле, 
башхала –ол мадарны къыйматлыгъа сана-
майдыла. Аны юсюнден КъМР-ни Парламен-
тини Председателини орунбасары («Единая 
Россия» фракция) Татьяна Саенко да бюгюн 
кесини оюмун билдиреди:

алыргъа кимге да онг берген пират сайтланы 
да жабаргъа белгиленеди.

Аллай мадарладан хайыр чыгъармы деген 
соруу да туумай къаллыкъ тюйюлдю. 

Сабийле огъурсуз нек болгъанларыны сылта-
уларын психологла энтта да шарт тохташды-
ралмагъандыла. Боевиклеге асыры кёп къа-
рагъанданмыды неда «къанлы» компьютер 
оюнлагъа жан атып тургъанларынданмыды 
- билмейдиле. 

2011 жылда психолог Тина Уиллоуби бла 
аны Канаданы Брока университетинден 
коллегалары 8-9-жыллыкъ сабийледен эмда 
17-18-жыллыкъ жаш адамладан 1492-сине 
соруула бергендиле да, кёп заманны ичинде 
огъурсуз компьютер оюнла ойнагъанланы 

«План жарашдыргъынчы, Нальчикде къурулуш«План жарашдыргъынчы, Нальчикде къурулуш  
бардырыргъа ахырда къоярыкъ тюйюл эдим»бардырыргъа ахырда къоярыкъ тюйюл эдим»

Ахыры. Аллы 1-чи бетдеди.

Кесамат

Энчи ауазы барды
Беппайланы Муталипни гитче 

назмулары - верлибрлери-жашау-
ну тенгизинден алыннганчадыла, 
жаухар ташла кибик, аны чыгъар-
мачылыгъына къууат бередиле. 
Верлибр - поэтни жаныды, алагъа 
озгъан, бюгюннгю кюнлени, кеси-
ни, табийгъатны, сюймекликни  да  
юсюнден оюмун сыйындырады. 

Битеу поэтни чыгъармачылыгъ-
ына къарасам, кёз аллыма кючлю 
ассоциация суратла, метафорала, 
тенглешдириуле келедиле. Ол 
назму тизгинлерин бир тюрлю 
модагъа ушатыргъа кюрешмейди, 
бютюн ала аны, жаш заманында-
ча, жюрегинден чыгъадыла, энчи 
макъамлары, жангылыкъдан бла 
ачыкъ жюрекликден толудула.

Таулу жазыучу, чыгъармачы-
лыкъны жаратылгъаныны юсюн-
ден айта, былай дейди: «Мени 
оюмума кёре, чынтты поэзияны 
кючю бизге буруннгу тейриле жа-
шагъан Олимп таудан урланнган 
от бла бирге келгенчады. Аны 
ючюн Зевсни буйругъу бла уллу, 
къарыулу къуш темир буруну бла 
тейрилеге къажау баргъан, Кав-
каздагъы таулагъа байланнган жи-
гитни кёкюрегин, бауурун да чачып 
тургъанды. Прометейни къаны бла 
эти, ол от бла къатышып, жангы-
рып, къарыу алып, сейир урлукъ-
лагъа, мирзеуге бурулгъандыла... 

ТАУЛУ МУЗА
Беппайланы Муталипге

Таулу Муза - поэзиябызны анасы,
Кязимни бешигине къапланды,  
                                        сакъ бола, 
Тургъанында да кюнюбюзню 
                                 туман басып,
Къыйынлы сёзюбюзню ёлюмден 
                                      сакълады.

Аны бети да - таулу тиширыуну  
                                              бети – 
Бизге сютю кюч берген чыдамлы 
                                             ананы, 
Такъырлыкъда да адамлай 
                           къалыр кюч берди,
Алтын аякъларына баш 
                              урайыкъ аны!..

Таулу Музаны бети да - сени 
                                            анангы,
Мени ол къыйынлы анамы 
                                      да сыфаты.
Биз ауругъанда, Таулу Муза 
                              чыкъды тангнга, 

…Керти назмучуну бек сыйлы 

дерс китабы жашау кеси-

ди деп, мен алай къарайма. Та-

бийгъат болумланы бла адамны 

жашагъан дуниясында къууанч, 

жарсыу да кезиу бола келген 

кюнлени араларында тюбеген, 

хар къарагъан кёзге урунуп, туу-

ра болуп къалмагъан, жашырын 

байламлыкъланы, излеп, таба 

билмеклик хар поэтни борчуду. 

Ол сыйлы борчну, эски  этип, 

унутуп къоймай, дайым эслерин-

де тутхан жазыучула бла поэтле 

бизни литературада бек аздыла…

Беппайланы Муталип аладан 

бирлериди. Аны бизден би-

Башыбыздан сылай, тангы кёз 
                               къысмай атды.

Таулу Муза Чегемде мени 
                                      бешигиме 
Къапланды, аны бети уа алай  
                                          огъурлу.
Артда уа къууанды, тап, къарыусуз 
                                            ишиме,
Сёзюмю магьанасы болгъан 
                                         кибик уллу.

Хар таулу поэтни бешигине 
                                     къапланды,
Артда уа къубултду да, башындан 

сылады. 
Ол, Таулу Муза, бизни бёрюден, 
                                    къапландан 
Къоруду, дайым илхам жолуна 
                                         да салды.

Ахыр кечемде да къапланыр, 
                                      анам кибик, 
Юсюме, жилямукъдан тола 
                                        эки кёзю. 
Биргесине ётдюле кюнлерими  
                                               кёбю, 
Кёзлерими да жумар Таулу Муза 
                                                кеси.

Таулу Муза - жерибиз, анабыз 
                                       сыфатлы!
Бир чек жокъду бизге игилик  
                                         этгенинге. 
Башыбыздан бирге ётмедиле 
                                            аз затла,
Жюз кере баш урама алтын 
                                        этегинге!
1981, апрель, Чегем.

Бу назмуну («Таулу Муза») 
Къулийланы Къайсын Беппай-
ланы Муталипге атагъанды. 
«Алай китапда уа, нек эсе да, ол 
белгиленмегенди. Мындан ары  
басмаланнган чыгъармалада ол 
Муталипге жораланнганлыгъы 
айтылса сюеме. Мен аны тюзлюк 
ючюн излейме», - деп жазгъан-
ды аны бла байламлы Къулий 
улуну юй бийчеси Элизат.

Зумакъулланы Танзиля

АДЕПЛИ, 
НАМЫСЛЫ АДАМ

I
Сюйюп бу гюняхлы Жерни,
Эте ахшылыкъла, сууапла
Тургъанны махтайды жырым.
Келтирмей жерге айыпла,

Къаядан салыннганда да,
Халкъымча, адамлай къаллыкъ,
Тас болмай анда адамлыкъ,
Кюч бере жюрек халаллыкъ.

Адепли, намыслы адам-
Кимге да хурмет эталгъан,
Къулакъ эшитирге сюйгенни
Тап айта билип айталгъан.

 Аллайды Жер тутуругъу, 
Халкъгъа кертичи жашагъан.
Этерем аллай адамгъа
Сау  дунияны да ышаннган.

Аллайла къайда дегенле
Не хапарлайла, не билип?
Мен а алагъа айтама:
- Да Муталип а, Муталип?

Ма аллай жашла кёпдюле,
Насыпха, Жерни юсюнде.
Аласыз къалса дуния,
Жазыкъ болурек ол кюнде.

II
Муталип, жан къыйырым,
Аузумда татлы атынг.
Багъасы ёсе барлыкъ 
Ёренге таза алтын.

Сенлай таза адамла 
Аз тууалла дуниягъа.
Туусала да, кёбюнде 
Жол бермейле алагъа.

Асыл, керти адамса,
Адам жанын ышаныр.
Аллай ариу тилинг бар,
Къаты ташха жан салыр.

Халкъ, билип, хурмет этсин 
Сенляй адепли жаннга.
Ышанырем арсарсыз 
Сау дунияны да санга.

Жашайса шош, намысда,
Кирмейин кирге, даугъа.
Фахмунга, ишинге да 
Излемей жангыз саугъа.

Майдал тагьа эселе 
Фахму, адамлыкъ ючюн,
Алгъа санга тагъарем,
Халкъгъа кергюзте кючюн.

Сёзлени, гюл чакъдырып, 
Кёр, жаяма жолунга,
Бу назмуму береме 
Минг да майдал орнуна.

Жолунгу жарытырча 
Таза сёзден чакъгъанла, 
Санга сукъланыр кибик 
Къырал майдал такъгъанла.

Муталип, жан къыйырым, 
Аузумда татлы атынг. 
Багъасы ёсе барлыкъ 
Ёренге таза алтын.

Назмучу поэзиягъа эрттеден 
байланнганын эсге алсакъ, 
Муталипни тизгинлерин башха-
ладан айыргъан тынч окъунады 
- аланы айтылыу халлары кес-
гинди, магъаналары уа - кенг. 
Бек биринчиден, поэтни сагъыш 
этдирген не зат болгъаны китап-
дан китапха туура болуп келеди. 
Хар бир адам да бир заманда 
кеси тамырларыны юсюнден 
оюмлайды, аланы табаргъа кю-
решеди. Къыпчакъ тюзлеринде 
излейди ата-бабаланы ызларын.

Сёз ючюн, аны «Толкъунлу до-
лай» деген китабын алсакъ, аны 
тематика ызын, магъанасын 
да къурагъан назмуланы асла-
мысы: «Биз кимбиз? Не мил-
летбиз? Не халкъбыз? Къалай 
бла, къайда къуралгъанбыз? 

Не жерледен чыкъгъанбыз? » - 
деген соруулагъа жууап излеген 
оюмладыла. Долай, орус тилден 
кёчюрсенг, океанды - уллу суу. 
Аны толкъуну кимни къайры 
атмагъанды?! Долай Муталип-
ни китабында жашау кесиди 
деп ангыларгъа керекди, баям. 
Табийгъат - адам кючю бла, 
белгисиз жазыуу бла, жюрек 
тебиую бла.

Аны узакъ кезиулени бетле-
рин ачыкъларгъа итиннгенин 
тарых поэмаларында кёрюрге 
боллукъду. Аладан бири «Кюл 
– Тегин» деген поэмады. Анда 
тюрк дунияны эски кюйлерин 
къайтаргъанча, алай эшитиледи-
ле тауушла, кёзюнге кёрюнедиле 
ат жылкъыны букъулу ырхысы 
алып баргъан жолла.

«Ата-бабаланы тамырларына 
жоралап» деген поэмасында  
автор малкъар халкъны келген 
жолларын ызларгъа сюеди. Та-
рыхха, «Кюл - Тегиндеча», аны 
кёп сорууу барды. Баям, аланы 
асламысын бизни тамблабыз 
бла байламлы этип, поэт келир 
кюнню къайгъысын къачан, 
къайда жаратылгъанын, артха 
къарап, заманлада излейди. 

Миллетни халкъ этген неди? 
Тили, жери, дини, къылыгъы, 
адеби, ангы, эси. Сора… бизге 
къанат жаялмагъан бирлиги. 
Муталип ол затланы юсюнден 

да жазады. 

МУСУКАЛАНЫ Сакинат,
«Нюр» журналны 

баш редактору. 

Халлары кесгинди, 
магъаналары уа - кенг

АНЫ ТИЗГИНЛЕРИНДЕН 
КЁЛЮНГ, БЕТИНГ ДА ЖАРЫЙДЫ

Гебенли сыртда

Гебенни,

Ойма – ой!

Сен жырны

Ариу макъамын,

Ойма – ой!..

Тизгинле тилекча эшитиле-

диле. Биз алада поэт айтхан 

сёзюн багъалай, сыйлай да 

билгенин эслейбиз. Муталип 

хар керти поэтни сёзюне, за-

маннга да ол кёзден къарагъ-

анын ангылайбыз:

Заманны ачылып къучагъы,

Жазыуунга тюшсе бир чагъы- 

Болур кери 

жазыу бичагъы…

лады. Хурметсиз адам а, сёзню 

не ары-бери буруп, сымарлап, 

сылап-сыйпап кюрешсе да, по-

эзияны аллай сыйрат кёпюрюн-

ден ёталлыкъ тюйюлдю.

Нек дегенде поэзияны сыйрат 

кёпюрю огъурсузла жолу тюй-

юлдю да андан. Мен да андан 

айтама къайтарып: Муталипни 

поэзиясы огъурлу поэзияды 

деп, агъач къыйырында ингир 

къарангыда кеч жолоучуланы 

бетлерин жарытхан от кибик!.. 

Кертиси бла да, поэтни бир-бир 

назмуларын окъусанг, кече та-

уда мыдых отну ышыргъанлай 

боласа, кёлюнг да, кёзюнг да 

жарыйды. Ол а фахму жарыгъ-

ыды, атадан, анадан, ташдан, 

суудан - къудуретден келген 

фахму жарыгъы!

Дунияда болуп кетген, бола 

тургъан, энди боллукъ зат-

ланы юслеринден да поэтни 

кесини ёз сезими барды. Ол аны 

уллу, гитче назмуларында да 

кёрюннгенлей турады:

Эс ташлада ёсе сёзюм,

Жазыу бетден къарай 

                                      кёзюм,

Излей Тюркге Хорлам, 

                                     Тёзюм.

Билгич Тоньюкукма ёзюм!

Бу назму сура окъугъан адам-

ны бурун заманлагъа «эс ташла-

рыбызгъа» алып кетеди, алай ол 

аны анда - къарангыда-къалдыр-

май, поэтни бетинде - Тоньюкук 

бла бирге артха да къайтарады. 

Беппайланы Муталипни быллай 

кёп назмусу барды. Аланы барын 

айтама десенг, сёзню ахырын 

тапхан къыйын боллукъду. Алай 

ала бары да ол илхамы толкъун-

толкъун келген, таза да «кюнден 

тогъуп жарыгъан» поэт болгъа-

нына шагъатдыла. 

Тыхтенгиден къарап, дунияны 

уллулугъуна, кенглигине да 

бютюн сейирсинирик поэтни энт-

та да кёп жыл илхамлы болуруна, 

Чегемни нарат хауасын алып 

келген назмусу, жолда, жарыкъ 

жауун жетген кибик, жете туруру-

на да мен ийнанама… Сёзюмю 

уа бир ненча жыл мындан алгъа 

мени поэзия неди деген бир со-

рууума Муталип берген жууап 

бла бошаргъа сюеме, аны «на-

зму жолу» бла:

Жулдуз шинжилени,

Мырхыкланы айыргъанча,

Айыра,

Аламны

Таралмагъан чачындан

Жыяды

Юшюй тургъан ууучуна, -

Жарлы поэт…

Бу назму, жулдуз шинжиледен 

жаратылып къа лгъанча, 

къалай эсе да, чагъып къалды 

кеси аллына: таулу тиширыула, 

жюн, юзмелтле, кийизле, чеп-

кенле, къойла – кюнлюм бетде, 

бийиклик, алам… Дагъыда сен, 

кесинг,  жазаргъа кюрешген 

факъыр: дуния ачылыкъны жю-

рек ачыкълыгъы бла хорларгъа 

итиннген жарлы…

Хар сёзю жюрекге жетмейми-

ди, жюрекден жюрекге?! Угъай, 

былай айталгъан таза жюрек 

байлыгъы болгъан поэтди. Аны 

мындан арысында да «назму 

жолун» Чегемде кеси тогъуучу 

кюн жарытханлай туруруна мени 

аз да ишегим жокъду…

БАБАЛАНЫ Ибрагим,

КъМР-ни Къырал саугъасыны 

лауреаты. 1999 жыл.

жыйымдыгъын сюйюп кечюрген-
ме ёз тилиме. 

Шуёхум бла танышхан кюн Къу-
лийланы Къайсынны юсюнден кёп 
сёлешгенбиз. Поэт Уллу Ата журт 
урушну кезиуюнде Чувашдагъы 
госпитальда болгъанды. Ол ме-
кямны къабыргъасында эсгериу 
къанганы такъдырыр ючюн, къо-
лумдан келгенни этерге айтхан 
эдим нёгериме. Бир ауукъдан 
Къайсынны сураты бла мермер 
таш мекямгъа тагъылады. 

Ол ачылгъан кюн Къабарты – 
Малкъардан Беппайланы Муталип 
бла Болатланы Юруслан Чебоксар-
лагъа келедиле. Ала битеу чуваш 
халкъгъа Малкъарны атындан аны 
айтхылыкъ жашына уллу хурмет 
этгенсиз деп, ыразылыкъларын 
айтхандыла. Андан бери Беппай 
улу Малкъарны Чувашда культура, 
литература жаны бла да келечи-
сиди. Аны «Мастер слова» деген 
назмусу барды.

Везде тревога. 
Страна убога,
Но мастер слова
Жил с верой в Бога!..
Мени тенгим, тарых жаны бла 

да жууугъум Беппайланы Муталип 
да сёзню устасыды, жюрегинде 
Аллахны жарыкълыгъын ёчюл-
тмеген…

Валерий ТУРГАЙ, 
Чувашны халкъ поэти.

Ахмет бла Муталип поэзия фе-
стивальны кезиуюнде Яловада 
танышхандыла. Танг атхынчынга 
дери олтуруп сёлешген эдик. Ол 
бизни поэтни назмуларыны юсюн-
ден аламат ариу айтыучу эди. Аны 
«Ай», «Чалгъычылагъа», «Сениме!» 
деген эм башха назмуларын, артыкъ 
жаратып, орус, малкъар тилледе 
окъуруму тилегенди… 

МЫЗЫЛАНЫ Къаншаубий,
тюрколог, РФ-ни бла 

Евразияны жазыучуларыны 
союзларыны члени.

Стамбул шахар.

Къыйынлыкъ 
сынагъанлагъа 

юлюш чыгъаргъанды
2012 жылны август айында Евра-

зияны Жазыучуларыны союзу эм 
иги новелланы конкурсун бардыра-
ды. Анга тюрк тилли миллетлени ли-
тератураларындан 800-ден артыкъ 
хапар келеди. Беппайланы Мута-
липни «Къачхынчы» деген хапары 
да бар эди. Аны тюрк тилге манга 
кёчюрюрге тюшгенди. Ол адамны 
кёрген къыйынлыкълары, жашау 
турмушу жюрегими бек къыйнагъ-
андыла. Кёп кюрешгенме ол аламат 
чыгъарманы, хар накъышын да 
сакълап, тилине жууукъ кёчюрюрге.

Махмут Кашгарлы Халкъла аралы 
эришиуню жюриси эм фахмулу 
авторланы айтады. Аланы санында 
Муталип да болады. Экинчи кюн, 
бизни жерлешибизни хорламына 
атап, Анкарадан узакъ болмай, 
Яглыпинар элде байрам къурайбыз.

 Анда Сирияда жашагъан мал-
къарлыла бла къарачайлыла  сы-
нагъан къыйынлыкъланы юсюнден 
кёп айтылгъан эди, ахча жыйып, 
аланы ол жаханимден чыгъарыргъа 
керекди деп да. Ингирде Муталип 
бла айырыла туруп, ол, саугъагъа 
алгъан ахчасыны бир кесегин къо-
лубузгъа тутдуруп, былай дейди: 
«Аллах кёреди Сирияда жерлеш-
лерибизге жаным къалай къый-
налгъанын. Сиз да сау болугъуз, 
алагъа къайгъырып, къолугъуздан 
келгенича болушургъа кюрешгени-
гизге. Мен да кесими юлюшюмю 
къошаргъа сюеме,  экеуленни жол 
хакъларын тёлеп. Тилейме, угъай 
демегиз!»

Сириялы жаханимден къутулгъан 
57 адамдан экиси, Муталипге ти-
лекле этип, анга ыразылыкъларын 
билдире эдиле ол ахырзамандан  
къачаргъа болушханы ючюн. Тюрк-
де Беппай улугъа битеу жерлешле-
рибиз да хурмет этедиле, чынтты 
таулуну, адамны, поэтни сюедиле. 

Уфук ТУЗМАН,
жазыучу, журналист, 

тилманч, Анкара шахар.

Ниетибизни, 
жюрегибизни тазалайды

Таулу поэт Беппайланы Муталип 
бла мен М. Горький атлы Литература 
институтда Лев Ошанинни семина-
рында болгъанбыз. Бизни тиллери-
биз тюрк къауумгъа киргени себепли 
ол мени бла малкъарча, мен а ал-
тайча сёлешгенбиз, бир бирибизни 
толу ангылап. Аны бир къауум на-
змусун бир заманда унутмам. Аланы 
алтай тилге да кёчюргенме. 

Бек сейирин - «Сокъур болсам 
да, Гомерча кёралмам…» дегенни 
ол студент жылларында жазгъан-
ды. Аны битеу чыгъармачылыгъы 
да бир башханыкъына ушамайды. 
Орус, малкъар тилдеми жазады, 
кесича аламатды. Аны сёз устала-
ры Къулийланы Къайсын бла Лев 
Ошанин да энчи кёргендиле.

Кёп болмай шуёхуму, къарын-
дашымы «Силуэты чувств» деген 
китабы къолума тюшгенди. Аны 
поэзияда жетишимлерине жюре-
гимден къууаннганма. Анга, поэтге, 
илхам келгенинде, аны узакълагъа 
учуннганын къалай тюз кёргюзт-
генди Беппай улу «Стихотворство» 
деген назмусунда:

Мир затворства,
Взлёт упорства,
Смерть – притворства – 
Стихотворство!...
Поэтни жаланда алты сёзден 

къуралгъан «Артисти» уа! Къалай 
магъаналы суратлайды ол сахна-
ны устасын, режиссёр айтханлай, 
жомакъда кибик, жюз тюрлю 
адамны къабына кирип къалыргъа 
хазыр болгъанын, хар жангы спек-
такльде, биринчи кереча, жангыча 
ойнаргъа фахмусу жетгенин да:

Речист
И чист,
Что лист,
Артист…
Аны «Тост» деген назмусун къай-

тара, отуз жылдан артыкъ жашай-
ма. Ол къартаймайды, бютюн, биз-
ни жылытып, ниетибизни тазалап 
турады.

Бек ыразыма Муталипге студент 
кезиуюмде Къулийланы Къайсын 
бла танышдыргъаны ючюн. Аллай 
тюбешиулерибиз артда да кёп бол-
гъандыла. Ала жашаууму керекли 
жанына буруп, дуниягъа башха 
кёзден къарагъанма, теренирек, 
жан аурута юйренип башхалагъа…

Ахырында Муталипге Литература 
институтда окъугъан тенглерибизни 
атындан устазыбыз Л. И. Ошанинни 
100- жылллыгъына атап чыгъаргъан 
«Силуэты чувств» деген китабы 
ючюн жюрек ыразылыгъымы бил-
диреме.

Кулер ТЕПУКОВ,
          Алтай Республиканы халкъ 

поэти, Горноалтайск шахар.

ТАМЫРЛАРЫБЫЗНЫ ИЗЛЕУ

рибизге да ушамагъан назму 

хаты барды. Ол аны назмусуну 

ишленнген агъачында, аны 

солууунда, музыкасында да 

кёрюннгенлей турады. Андан 

сора да, Муталип поэзияны 

бийик таууна жашауну жолсуз 

жоллары бла, ыран жолла бла 

ёрлейди, Огъары Чегемде Би-

тиклени тарых атлауучлары бла 

ёрлеген кибик!.. 

Ол кесини поэзиясында 

сёзню ойната, ойлата да 

билген поэтди. Аны назмусу 

бирде къурмач чартлагъанлай 

чагъады, Чегемде ата-бабала-

рыны туугъан ташлары Камны 

боюнунда акътуякъ тайчыкъ 

ойнакълап чапхан кибик! Анда 

Тыхтенгини бийик жели шууул-

дайды, атасы Азнорну къолан 

эмилиги чегем жайлыкълада 

кишней тургъан кибик! Мута-

липни поэзиясы, аны ёз халкъы-

на тутхан ниети, дуниягъа кёз 

къарамы да Тыхтенгини чыран 

суулары кибик тазадыла. 

Манга алай айтдыргъан поэт-

ни поэмалары, андан тышында 

да, адамны ёмюрюн жангыз 

бир солуугъа сыйындырып 

къойгъан назмуларыдыла. Ала 

бирде, ургъан суу кибик, келе 

да, кёл бола, ычхына да, дагъы-

да кёл бола, жашауну юсюнден 

сагъыш этдиредиле. Бирде, 

гара шаудан кибик, бёркюп, 

жолоучугъа эс тапдырадыла:

Бёрк, жырла, маржа, шаудан,

Къуу жарсыуну жашаудан!

Чыгъа, тепсеу къуршоудан,

Элт къууанч асыл Таудан!

Поэтни назмусуну ишленнген 

агъачы атлауучлу къала 

кибик, халкъны тарых басхычы 

кибик! Аны бир сёзюне къатыл-

гъанлай, назму къала оюлуп 

кетерге ушайды. Ол затха поэт-

ни кесини къарамы да алайды:

Ойма – ой!

Тёбентин келген

Тёбеннги,

Ойма – ой!

Боюнунгда – ёмюрлюк 

                                минчагъы!..

Бу назмуну жазгъан битеу 

дуния адабиятыны тарых 

сагъышын этгеннге ушайды. Да 

ма аллай бирден тюшюреди эсге 

Муталип буруннгулу поэтлени 

ичлеринде, сайлап, Гомерни, 

Архилогну, Катуллну, Дантени, 

Петрарканы, шаркъ поэзияда 

Хафизни, Хайямны, Саадини, 

Ахмед Есевини, къытай-япон 

философияда бла литературада 

Конфуцийни, Басёну, Ду Фуну, 

орус поэзияда Тютчевни, женуб 

поэзияда Рембону бла Аполи-

нерни. 

Аллай бирден сагъынады поэт 

уллу художниклени араларында, 

сайлап, Роденни бла Гойяны 

атларын, ала бла бирге уа биз-

ни белгили художниклерибиз 

Акъкъызланы Якъубну бла Гуда-

наланы Борисни айтып къояды. 

Композиторладан а Свиридов 

бла Анатолий Рахаевни сагъ-

ынады. Ол а, битеу дунияда 

бурун замандан бери башха 

айтхылыкъ поэтле, художникле, 

композиторла да болгъанларын 

биле тургъанлай, Муталип бу 

мен атларын санап чыкъгъан 

закийлеге энчи кёзден къарагъ-

анын, алагъа уллу хурмети да 

болгъанын кёргюзтеди:

Сокъур болсам да,

Гомерча кёралмам.

Сангырау болсам да,

Бетховенча эшиталмам.

Акъсакъ болсам да,

Кязимча баралмам…

Поэт бу алты тизгиннге Го-

мерден Кязимге дери ненча 

ёмюр озгъан эсе да, барын да 

сыйындырып къойгъан кибикди. 

Жаз тил бла айтханда, къалыу-

баладан бизни заманнга къыл 

кёпюр тартхан кибик!.. Аны те-

рен ангылап, уллугъа уллу дей, 

хурмет эте келген окъуучу бир 

такъыйкъаны ичинде ол кёпюр-

ден ары да, бери да ётгенча бо-

ЖОРАЛАУЛА

Башхалагъа ушамагъан, дуниягъа ёз къарамы болгъан жазыучу Башхалагъа ушамагъан, дуниягъа ёз къарамы болгъан жазыучу 

Аладан жаратылгъандыла артда 
файгъамбарла, билгичле, устала, 
уллу поэтле да…»

Аллай усталагъа бла поэтлеге 
тенгди Муталип да. Тау къушча, 
ол да кёк бийикледе учады, аны 
назмусу да эркин чыгъады, ёз 
оюмларын билдире, аны тизгинле-
ри да азатдыла, бир тюрлю риф-
магъа бла ритмге сыйыныргъа 
кюрешмей. Аны энчи «Беппай улу» 
ауазы барды, ол, анга оюмларын, 
акъылын сыйындыра, кесича, 
жарыкъ суратла бла ачыкъларгъа 
онг береди. 

Эрдни ЭЛЬДЫШЕВ,
Къалмукъну халкъ поэти. 

Малкъарны 
Чувашда келечиси

Беппай улу бла 7-8 жыл мындан 
алгъа Дагъыстанда «Акъ зур-
нукла» деген Расул Гамзатовну 
хурметине аталгъан фестивальда 
танышханбыз. Муталип анда къо-
накъланы санында интеллигент-
лиги, кесин намыслы жюрютгени, 
ачыкъ жюреклилиги бла айырма-
лы эди. Аны таулу болгъанын бил-
генимде уа!.. Хар кесин билимли 
чувашха санагъан малкъарлы-
лагъа энчи кёзден къарайды…

Манга Муталипни чыгъарма-
чылыгъы бек жууукъду. Аны «По-
велители гор» деген сейир сы-
фатладан, жылыудан толу назму 

Поэзиясы бла 
Тюркде да шагъырейдиле
Эслеп эсиме да келмегенди Яни-

койну школунда биргеме окъугъан 
жылларыбызда Беппайланы Му-
талип республикада, къыралда, 
Тюркде да белгили поэт боллукъду 
деп. Артда Россейден биринчи болуп 
Махмуд Кашгарлы атлы Халкъла 
аралы саугъаны алыр деп да.

Аны поэзиясы бла Тюркде эрт-
теден шагъырейдиле. Жазыучуну  
назмуларын мени бла бирге Тюркню 
уллу поэтлери Ахмет Неждет бла 
Аныл Меричелли кёчюргендиле. 
Ахыргъы уа «Китап» деген журнал-
дагъы статьясында бизни жерле-
шибизге бюгюннгю кюнюбюзню 
Велимир Хлебниковуду, дегенди. 

Муталип бла бирге биз да Ахмет 
Неждетни орус тилге назмуларын 
кёчюргенбиз. Ол Нальчикде Мария 
бла Виктор Котляровланы китап 
басмаларында «Клин журавлиный 
над Стамбулом» деген ат бла чыкъ-
гъанды. Бир заманда унутмам, тюрк 
литератураны классиги аны къолуна 
алгъанында, асыры къууаннгандан 
кёзлерини сууланнганларын.

Жарсыугъа, Къабарты - Малкъар-
ны, Россейни да уллу шуёху жашау-
дан кетип, аны презентациясын бар-
дыралмагъанбыз. Ол эки къыралны 
арасында чынтты шуёхлукъну къу-
рар  ючюн, кёп кюрешгенледенди. 

Къалам къарындашларыны оюмлары

Бабаланы Ибрагим, Зумакъулланы Танзиля эм Беппайланы 
Муталип.

Солдан онгнга: Мызыланы Къаншаубий, Ахмет Неждет, Беппай-
ланы Муталип. Халкъла аралы назму фестиваль. Туркия. 2002 жыл.

Къулийланы Къайсынны Москвагъа ашырыу. 1984 жыл.

Газетни басмагъа КъМР-ни Басма эмда 
асламлы коммуникацияла жаны бла къырал 
комитетини компьютер службасы хазыр 

этгенди.

ФутболФутбол

Тинтиуле

МАЛКЪАР  ХАЛКЪ ТУУГЪАН ЖЕРИНДЕН ЗОР БЛА КЁЧЮРЮЛГЕНЛИ 70-ЖЫЛЛЫГЪЫНА Социальный жумушла

Нальчикде Сокъурланы битеу-

россей обществоларыны бёлю-

мюнде сакъатланы арасында 

шахматла дан эришиуле юч 

кюнню ичинде бардырылгъан-

дыла. Турнир Ата журтну къору-

улаучуну кюнюне аталгъанды. 

Анга Прохладнадан, Бахсандан, 

Терекден эм Черек районладан 

спортну бу тюрлюсюн сюйгенле 

къатышхандыла. 

Къабарты-Малкъарда ВОС-

ну регион организациясыны 

председатели Черкесланы Ла-

риса айтханнга кёре, быллай 

мероприятияла инвалидлеге  

физкультурагъа бла спортха 

тири къатышырча эм социалный 

жаны бла биригирча бардыры-

ладыла. Шахматла бла къайсы 

адам да кюреширчады, ол сан-

да сакъатла да. 

Турнирде уа къаты сермеш-

леден сора нарткъалачы Ма-

гомедмурза Кидакоев хорлагъ-

анды. Александр Лукьянчиков-

экинчи (Нальчик ш.) эм Роман 

Кадохов бла Михаил Огонян 

(Прохладный ш.) ючюнчюле 

болгъандыла. Биринчи жерлени 

алгъанлагъа эм оюнлагъа къа-

тышханланы барына да диплом-

Ол уллу тюйюлдю, алай а бек 
магъаналыды. Не бла? Респу-
бликабызны ара шахары Нальчик 
Север-Кавказ регионда бек уллу  
индустриялы эм культура арала-
дан бириди. Аны орамлары да 
жюзле бла саналадыла. Аланы 
хар бирини кесини аты барды. 
Бирлери  къырал къуллукъчуланы, 
белгили алимлени, жазыучуланы, 
поэтлени, аскер башчыланы, 
граждан эмда Уллу Ата журт 
урушлагъа къатышханланы, баш-
халары шахарны, республиканы 
айнытыугъа къыйын салгъан 
адамланы атларын жюрютедиле. 

Аланы юслеринден а ол жерле-
де жашагъанланы  кёбюсю бил-
мейди. Бу жыйымдыкъда  Наль-
чикни, Хасанияны, Акъ-Сууну, 
Кенжени, Адиюхну, Вольный 
Ауулну орамларына, алада бол-
гъан  учреждениялагъа атлары 
аталгъан адамланы юслеринден 
къысха хапарла бардыла.

-Къыралны, республиканы, 
элни, шахарны  тарыхыны юсюн-
ден билиу  ёсюп келген тёлюлени 
патриот ниетде  юйретиуге уллу 
себеплик этеди,-дейди Текуланы 
Аслан.- Майданланы, уллу, гитче 
да орамланы атлары озгъан за-
манланы, ишлери, кишиликлери 
бла Ата журтха бет жарыкълы 
къуллукъ этген адамланы эсге 
тюшюртедиле, алагъа  хурмет 
этдиредиле. Атлары орамлагъа 
аталгъан адамланы къадарлары 
шахарны, республиканы, къырал-
ны къадары бла байламлыдыла. 
Ала бла шагъырейлениу, озгъан 
жылланы деменгилиликлерин 

Элбрус районну Урунуу эм 

социальный айнытыу управле-

ниясыны социальный льготала  

бла тёлеуле бёлюмюне, айхай 

да, адам кёп келеди. Мында 

аллай болушлукъ тийишли 

гражданланы тизмелери энчи 

халда жарашдырылады.

Бизге билдиргенлерине кёре, 

озгъан жылда коммунальный 

жумушланы жалчытыу бла 

байламлы ай сайын компен-

сацияла къоллу болгъан 2443 

адамны иши министерствогъа 

жиберилгенди. Субсидияла 

табаргъа сюйгенлерин 916 

юйюр айтханды. Ол аланы 742-

сине, саулай алып айтханда, 

тогъуз миллион сомдан аслам 

ёлчемде ахча берилгенди. 

Реабилитация этилгенлерине 

шагъатлыкъ къагъыт, «Ве-

теран труда» удостоверение 

алыргъа деп да кёп адам за-

явление  жазгъанды.

Саулукъларына заран тюш-

гени бла байламлы эсепде 49 

адам турады. Аланы асламысы 

Чернобыльде болгъандыла. 

Радиацияны хатасы жетгени бла 

Ветеранланы болумларын 
женгиллендире

байламлы аш-азыкъ продуктла 

сатып алырча компенсация 39 

инсаннга берилирге тийишли-

ди. Ай сайын аланы барысына 

да бирге 69493 сом тёленеди. 

Сыйлы атла берилгенлери бла 

байламлы къошакъ тёлеуле 

этилликле уа 73 адам боладыла. 

Шахарны орамлары 
кимлени атларын жюрютедиле

Базыныулукъ 
туудургъан оюн

ла бла ахча саугъала этгендиле. 

Регион бёлюмню председате-

лини экинчиси Магомед-Расул 

Сурхайханов айтханнга кёре, 

быллай жыйылыулада сакъатла 

бир бирлери бла тюбешгенле-

рине бек къууанадыла. Ол уллу 

магъананы тутады. Экинчиден, 

мында эм кючлюле республи-

каны жыйымдыкъ командасына 

сайланадыла. 

Турнирни къурагъанла ба-

шында сагъынылгъан органи-

зацияны бар башламчылыкъ-

ларында да болушлукъ этип 

тургъаны ючюн КъМР-ни Спорт 

министерствосуну специалисти 

Аналаны Асланнга эм аны бе-

тинде битеу да ведомствогъа  

жюрек ыразылыкъларын бил-

диредиле.   

КУРДАНЛАНЫ Сюлемен. 

Ашхам 

намаз 
Жассы 
намаз

КъМР-ни Муслийманларыны дин  управлениясы.

2014 жылда март айда 
беш ууахты намаз къылыуну заманы

 Поэт, жазыучу, журналист 
Гуртуланы Солтанбекни жашы 
Салихни кеси эм аны чыгъар-
мачылыгъы бла республикада, 
Россейни кёп башха жерлеринде, 
жууукъ тыш къыраллада окъуна 
да шагъырейдиле. Алгъаракъла-
да аны назму китабы Тбилисиде 
да басмаланнганды. Озгъан 
жылда уа аны беш жыйымдыгъы  
чыкъгъанды. 

Бу кюнледе уа «1 КБР» те-
леканал Салихни юсюнден 
документли фильм хазырлай 
турады. Аны автору белгили 
тележурналист Владислав Ко-

Фильм поэтибизге жораланады
туугъан эм  жашагъан Холам элде 
алынырыкъды.

Гурту улуну 75-жыллыгъы бый-
ыл кюз артында белгиленирик-
ди. Ол датагъа деп республи-
каны Миллет библиотекасы да 
уллу тюбешиу къурайды. Бир 
кесекден а «Кавказны жазыу-
чуларыны клубуну» жыйылыуу 
боллукъду. Ол да поэтге жора-
ланырыкъды. Битеу бу шартла 
фильмде кеслерине тийишли 

жер табарыкъдыла.

ХОЛАЛАНЫ Марзият.

Суратны автор алгъанды.

БАСМА

Бу кюнледе, КъМР-ни Билим бериу, илму эмда жаш 
тёлюню ишлери жаны бла министерствосуну бёлю-
мюню къуллукъчусу Текуланы Аслан жарашдырып, 
«РА «legko»  издательствода  «Аланы атлары атал-
гъанды…» деген   китап- справочник басмаланнганды. 

проспектлеринден бири айтхы-
лыкъ малкъарлы поэт Къулийла-
ны Къайсынны атын жюрютеди. 
Бу бёлюмде сёз да андан баш-
ланады. Ызы бла  Ленин, Али  
Шогенцуков атлы проспектлени 
юслеринден айтылады. Дагъ-
ыда Мечиланы Кязимни, Отар-
ланы Керимни, Байсолтанланы 
Алимни, Уммайланы Мухажирни, 
Геляланы Рамазанны, Энейланы 
Магометни, Мусукаланы Ахмат-
ны, Ностуланы Юсюпню, Залий-
ханланы Жанакъайытны, Юрий 

Гагаринни,  115-чи Кавдивизияны, 
Ковтуненкону, Лермонтовну, 
Мальбаховну,  Кадыровну, баш-
халаны да юслеринден тынгылы 
хапар билирге боллукъду.  

«А ланы атлары На льчик 
шахарны учрежденияларына 
аталгъандыла» деген бёлюмде 
уа республикалы сабий ста-
дион А.Апшевни, Къабарты-
Малкъар къырал университет 
Х.Бербековну, 8-чи номерли орта 
школ Зокъаланы Валерийни, 
Къабарты-Малкъар аграрный 
университет В.Коковну, сабий-
жаш тёлю спорт школ С. Ни-
ровну, суратлау искусстволаны 
музейи А. Ткаченкону,  стомато-
логия ара Т. Тхазаплижевни, 31-
чи номерли орта школ Н. Цаговну  
атларын нек  жюрютгенлерин 
ангылатады китап.

Дагъыда анда Нальчик шахар 
округну проспектлерин, гитче 
эм уллу орамларыны атлары 
къачан, не хыйсапдан тюрленди-
рилгенлерини юсюнден да толу 
билдириу барды. Аны бла бирге 
уа аты орамгъа айтылгъанны 
сураты басмаланады, аны юсюн-
ден шартла да жазыладыла.

Къысхасы, китап ёсюп келген 
тёлюлеге, бюгюнлюкде жа-
шагъанлагъа да бек сейирлик, 
бек аламат тарых магъанасы 
болгъан справочный литерату-
рады.  Аны  школлада окъутууда 
хайырланыргъа да боллукъду.     

ДАЛХАТЛАНЫ Марзият.
Суратланы автор алгъанды.

Хорламны кюнюне аталып, 

жандауурлукъ концерт бар-

дырылгъанды. Андан тюшген 

ырысхы уа урушну ветеранла-

рына юйде жумушлагъа керек-

ли техника бла жалчытыргъа 

берилгенди. Республикалы 

субботникден тюшген хай-

ыргъа уа аланы журтларына 

ремонт этилгенди. Сагъыныл-

гъан бёлюм къазауатха къа-

тышханланы ырысхы-жашау 

турмушлары, болумлары бла 

байламлы актланы жарашды-

рып, районну администрация-

сына жибергенди.

Социальный льготала эм 

тёлеуле бёлюмде баш специ-

алист Байзуллаланы Марина, 

специа лист-эксперт Юсю-

планы Зульфия Хаджиланы 

Джамиляны башчылыгъында 

ишлейдиле. Ала уа халкъгъа 

болушлукъ этиу жаны бла жу-

мушланы къолларындан келге-

нича тынгылы толтурадыла.

ТЕМИРЛАНЫ Анатолий.

СУРАТДА: Байзуллаланы Марина.

Суратны атор алгъанды.

«Спартак-Нальчикни»  капитаны черногориячы 

Миодраг Джудович командагъа къайтханды эм 

аны къауумунда Тюркде бардырылгъан сбор-

лагъа къошулгъанды. Аны юсюнден футбол 

клубну пресс-службасы билдиргенди.

Ары дери Джудович жангы келишим этерге 

экили болуп тургъанды. Алай ахыр кезиуде 

биягъы командасына къошулургъа сюйгенин 

Джудович командасына къайтханды
билдиргенди. «Спартакны» капитаны клубда 

2006 жылдан бери ойнайды. Ол кезиуню ичине 

180 матч бардыргъанды эм алты гол ургъанды.

Шёндю «Спартак» Футболну миллет лигасыны 

чемпионатында бардыргъан 23 тюбешиуден  30 

очко алгъанды эм турнир таблицада 12-чи жерде 

турады.  

Бизни корр.

21-чи февральда кюндюз 12  сагъат 15 минутдан 
башлап 16 сагъат 30 минутха дери Тёбен Черекни 
орта школуну 37 окъуучусу республиканы сабий кли-
ника больницасына жетдирилгендиле.  Ала хлордан 
ууланнганлары тохташдырылгъанды.

Бу иш бла байламлы РФ-ни Следствие комитетини 
Урван районда бёлюмю РФ-ни Уголовный 
 кодексини 238-чи статьясыны 1-чи бёлюмюне кёре 
уголовный иш ачханды (билим бериуде адамны са-
улугъун эмда жашауун сакълау жаны бла жорукъла 
сакъланмагъанлары ючюн). 

Уголовный ишни тинтиу къалай бардырылгъанын 
Урван районну прокуратурасы кесини контролюна 
алгъанды, деп билдиргендиле бизге бу ведомствону 
пресс-службасындан. 

Бизни корр.

Къабарты-Малкъарда 21-чи 

февральдан 24-чюге дери жол-

да жюрюуню къоркъуусузлугъ-

уну инспекторлары 49 води-

тельни кеф болуп руль артына 

олтургъанларын ачыкълагъан-

дыла. Бу кезиуде авариялада 

эки адам ёлгенди. 

Аладан экиси «Кавказ» феде-

ральный жолда болгъандыла.   

22-чи февральда кюндюз 11 

сагъатда 42-жыллыкъ нальчик-

чи, «Тойота Корола» машинада 

Нальчикден Пятигорскге бара,  

жолну 434-чю километринде, 

аллында машинаны озама деп, 

Сабийле нек ууланнганларын 
тохташдырадыла

ЖОЛ

Юч кюннге - беш минг бузукълукъ 
жолундан тайгъанды эмда ГАЗ-

3303 машина бла къагъышхан-

ды. Водительле экиси да алайда 

окъуна  ёлгендиле. 

 Экинчи кюн а ингирде 21 

сагъат 30 минутда ВАЗ-217030 

машинаны иеси 28-жыллыкъ 

лячинкъаячы жаш, Нальчикден 

Бахсаннга бара, федеральный 

трассаны 443-чю километринде 

жаяу адамны басдыргъанды. Ол 

жолдан эркин этилмеген жерде  

ётгени тохташдырылгъанды. Эр 

киши жаралары бла больни-

цагъа жетдирилгенди.

 Битеу да бирге уа инспекторла 

бу юч кюнню ичинде  жолда 

жюрюуню жорукъларына беш 

мингнге жууукъ бузукълукъ 

этилгенин ачыкълагъанды-

ла.  Асламында водительле 

мардадан терк баргъанлары, 

къоркъуусузлукъну бел бау-

ларын хайырланмагъанлары, 

светофорну къызыл жаннга-

нына тохтамагъанлары, жаяу 

адамлагъа жол бермегенлери 

ючюн тутулгъандыла, деп бил-

диргендиле бизге УГИБДД-ны 

пресс-службасындан.

Бизни корр.

Кёп жангы  зат билир онг барды
Тюнене Нальчикде «SMM для новичков» деген 

билим бериу курсла башланнгандыла. Анга блогер-
ле, интернет-каналланы къурагъанла, политикле, 
журналистле, видеооператорла эм башхала къаты-
шыргъа боллукъдула.

Эки кюнню ичинде информация управленияны 
юсюнден теория эм практика билим аллыкъдыла. 
Жыйылгъанланы алларында белгили специалистле 
топ-блогер, Twitter социальный сетьни тилманчы, 
«Soglasen» медиа-агентствону таматасы  Игорь Ши-
паев, «ИнформПоддержка. РФ» проектни таматасы, 
«Смена» каналны ведущийи Катарина Романцова 
сёлеширикдиле.

Курсланы КъМР-ни Парламентини Жаш тёлю пала-
тасыны Блогерлени школу «ИнформПоддержка. РФ» 
эм «Информационный поток» бла бирге къурагъанды.
Лекцияла Сабий эм жаш тёлю чыгъармачылыкъны 
арасында 11 сагъатда башланадыла.

КъМР-ни Басма эм асламлы коммуникацияла 
жаны бла къырал комитетини пресс-службасы.

КурслаКурсла

сезерге, жашагъан тийребизни 
тарыхына сейирлик жолоучулукъ-
гъа атланыргъа онг бередиле.

Керти окъуна, шахарыбызны 
хар орамы да тарыхны бир ке-
сегиди. Алай, жарсыугъа, аны 
нальчикчилени иги кесеги  хазна 
билалмайдыла. Бу китаб а  ол 
кемчиликни кетерирге уллу себе-
плик этерикди.

Ол «Аланы атлары Нальчикни 
проспектлерине эм орамларына 
аталгъандыла» деген башдан 
башланады. Шахарны бек ариу 

ломийцевди, режиссёру Дина 
Абидовады, оператору Махий-
ланы Русланды. 

Ол эки кесекден къураллыкъды. 
Биринчиси малкъар халкъ зор бла 
туугъан жеринден кёчюрюлгенли 
70-жыллыгъына жораланады. 
Кеси да 8-чи мартда кёргюз-
тюллюкдю. Фильм Долинскде 
Малкъар халкъны репрессияны 
къыйынлыгъын сынагъанларына 
ишленнген мемориалда, поэтни 
атасыны суратыны къатында, 
Акъ-Суу элде да алыннганды. 
Экинчи кесеги уа, авторла айт-
ханнга кёре, поэтни ата-бабалары 


